
Claude WISELER

\PIRATEN Preskient vun der

= Chamber vun den Deputéierten
SENSIBILITE POLITIQUE
22, RUE DE L'EAU 19, um Krautmaart

L-1449 LUXEMBOURG
L-1728 Létzebuerg

—

Létzebuerg, den 22/01/2024

Har President,

Sou wéi den Artikel 80 vun eisem Chambersreglement et virgesiit, bieden ech lech, dés
parlamentaresch Fro un de Minister fir den Interieur weiderzeleeden.

D'Police soll an Zukunft mat Bodycams equipéiert ginn. Wéi am Gesetz vum 29te Juli 2023
festgeschriwwe gouf, léist d'Bodycam beim Aschalten een haarden a schrillen Toun aus, fir
d'Persounen an der Emgéigend doriwwer z'informéieren, dass d'Kamera ugeschalt gouf ("Le
déclenchement de I'enregistrement fait I'objet d’un signal sonore."). Dése Mechanismus huet fir Kritik an
de Reie vun der Police gesuergt, well en a verschiddene Situatioune d'Polizist(inn)en oder den Erfolleg
vun engem Asaz kéint a Gefor bréngen.

An deem Zesummenhang wéilt ech dem Minister dés Froe stellen:

1. Waert de Minister dése Punkt vum aktuelle Gesetz evaluéiere loossen, fir ze erméttelen, awéifern
d'Tounsignal vun der Bodycam d'Policeaarbecht beaflosst a Beamt(innen)en an hier Aarbecht a
Gefor bréngt?

2. Ginn et Plang dat aktuellt Gesetz esou ze anneren, dass d'Uschalte vun der Kamera keen Toun
méi ausléise muss?

Mat déiwem Respekt,

GOERGEN Marc
Deputéierten






